
GOUVÈNÈ CUOMO LANSE INISYATIV POU KONSEYE TI BIZNIS NAN ETA NEW YORK EPI KREYE 

OPÒTINITE EKONOMIK POU PLIS NOUYÒKÈ 

Nouvo pwogram tou nèf bay pwopriyetè ti biznis asistans gratis ak endividyèl nan men pwofesyonèl 

ak antreprenè ki reyisi pou yo ka fè fas ak difikilte epi ankouraje kwasans 

 

Gouvènè Andrew M. Cuomo jodi a te anonse lansman ofisyèl Business Mentor NY, premye gwo 

pwogram mentorin pratik bay konsèy ki oryante nan ede antreprenè ak ti biznis atravè Eta New York fè 

fas ak difikilte epi ankouraje kwasans. Nouvo inisyativ la ki te site pou premye fwa nan diskou Gouvènè a 

sou Eta Eta a, chita sou travay bay konsèy volontè yo ki te ede biznis touswit apre Sipè Ouragan Sandy, 

Siklòn Irene ak Tanpèt Twopikal Lee. 

 

“Inisyativ Business Mentor NY nou an gen objektif pou l ede ti biznis fè yon bon lide vin yon biznis dirab 

pou yo ka kreye nouvo opòtinite ekonomik nan kominote toupatou nan eta a,” te deklare Gouvènè a. 

“Business Mentor NY ede pwopriyetè ti biznis idantifye epi simonte difikilte pou yo ka kontinye devlope 

ak ranfòse ekonomi lokal. Lè li vin operasyonèl nèt, li pral fonksyone kòm youn nan pi gwo rezo entegre 

nan peyi a ki pral satisfè bezwen tout biznis toupatou nan Eta New York. Mwen felisite mentò volontè 

nou yo ki devwe tan yo pou ede Nouyòkè parèy yo.”  

 

Pwogram mentoring gratis la, ki gen bourad lajan United States Department of Housing and Urban 

Development (HUD) eki plase anba jesyon Empire State Development (ESD), konekte volontè kap travay 

nan sektè prive a ak ti biznis ak biznis ki se pwopriyete minorite ak fanm (MWBE) pou ede yo simonte 

difikilte ak obstak ki anpeche yo reyisi. Asistans ak konsèy endividyèl yo pral konplete rezo aktyèl founisè 

asistans finansye ak teknik eta a kap ede pwopriyetè ak kominote reyalize tout potansyèl ekonomik yo. 

 

“Business Mentor NY ap pwouve byen rapid li se yon zouti kap pote siksè pou ti biznis toupatou nan Eta 

New York,” te deklare Prezidan, Direktè Jeneral ak Komisyonè Empire State la, Kenneth Adams. “Atravè 

inisyativ tou nèf, entèaktif sa, n ap sèvi ak mouvman volontarya ki baze sou kalifikasyon an ak meyè 

pwofesyonèl kalifye New York yo pou ankouraje antreprenè nou yo k ap fè fas ak difikilte ak obstak kap 

anpeche biznis yo devlope. Alòske Business Mentor NY deja ap travay pou jwenn mentò pou biznis 

jounen jodi a, pwogram lan ap gade devan tou pandan n ap travay pou elaji rezo a nan biznis toupatou 

nan Eta a.” 



Haitian Creole 

Rezo mentò solid ak divèsifye a gen ladann avoka, kontab, konsiltan biznis, antreprenè ki reyisi ak espè 

nan domèn finans, vant detay, kominikasyon ak teknoloji enfòmasyon, resous imèn, ak pèsonèl, 

relasyon piblik, ak vant ak maketing kap bay tan yo pou ede biznis ak tout bagay depi nan revizyon 

politik asirans jiska jesyon lajan kap rantre soti. Pwogram lan ap fèt nan tèt ansanm ak MicroMentor, 

yon inisyativ Mercy Corps, pou ogmante siksè li nan tout nasyon a, ki te jwenn biznis ki patisipe nan 

pwogram mentoring fòmèl, tankou Business Mentor NY, gen plis chans pou ogmante resèt yo chak ane, 

kreye dyòb epi lanse biznis ki reyisi konpare ak biznis ki pa patisipe nan pwogram mentoring. 

 

Nan kad dezyèm etap pwogram lan, nan prentan 2014, Eta New York pral lanse sitwèb Business Mentor 

NY la pou pèmèt ti biznis anrejistre pou pwogram lan sou entènèt, gade pwofil mentò yo epi angaje ak 

yo dirèkteman.  Administratè pwogram pral disponib tou pou ede ti biznis jwen mentò ki bon pou yo epi 

garanti kalite pwogram lan. Nan etap final la, Business Mentor NY pral disponib pou ti biznis toupatou 

nan Eta New York. 

 

Inisyativ Business Mentor la se sèlman youn nan plizyè inisyativ eta a lanse pou sipòte entreprenè ak 

pou lanse aktivite ekonomik lokal. Lòt efò ki gen objektif pou yo kreye yon anviwonman ki ka ede biznis 

goumen gen ladann yon kredi enpo pou izin fabrikasyon, bès to enpo sou antrepriz ak START-UP NY 

Global Immigrant Business Support Program, yon inisyativ ki pral bay asistans pou tout moun ak nan 

espòtasyon, ak sèvis mentoring pou pwopriyetè ti biznis ameriken premye jenerasyon. 

 

Ti biznis oubyen mentò ki enterese nan patisipe nan pwogram lan dwe kontakte Amy Greenstein nan 

212-803-3216 oubyen agreenstein@esd.ny.gov.  

